
Дисциплина: Чеченская традиционная культура и этика 
Преподаватель: Магомедов Аслан Шахидович
Специальность: Технология парикмахерского искусства  
Группа: ТПИ-5-20
Дата: 13.01.2021 
Количество часов: 2 часа
Тема урока №01: Оьздангалла а, г1иллакх а бохучу дешнийн маь1на. 
Цель: воспитание вайнахской идентичности, нравственной ответственности, уважение к моральным нормам 
Сдать: 20.01.2021
Задание: Прочитать, составить опорный конспект в тетрадях для конспектов.
     Г1иллакх – иза адамаша вовшашца лелочу юкъаметтигийн, гергарлойн кепаш, куьцаш, дозанаш ду. Ткъа уьш «оьздангалла» бохучу кхетаман чулацаман цхьа дакъа ду. Цул сов, оьздангалла Далла ечу 1амалца, ганахьарчу 1аламца, шен дег1аца, дагца, ойланца стаг ц1ена хилар а ду. Оьздангалла дуьххьалд1а х1ора стеган леларехь, амалшкахь гучуяьлла ца 1аш, цуьнан сица синкхетамца хила езаш а ю.
     Дуьненан къаьмнийн ерриге а оьздангалла, церан дика г1иллакхаш Дала шен пайхамаршкахула лаьтта дийсина ду, шен динца цхьаьна. Ткъа и дин цхьаъ бен а дац- бусулба дин Ислам.
     Дин- иза лаьтта т1ехь адамашна муха даха деза 1амош, Дала лаьтта диссийна дахаран 1еран дозанаш ду.
     Ткъа нохчийн къоман философехь иштта дац. Стаг мел говза велахь а, цуьнгара мел доккха хьуьнар даьллехь а, цунна т1ехь ду муьлххачу а кхечу стагана т1ехь доллу декхарш, оьздангаллин бехмакаш.
    Оьздангаллин бехкамаша, г1одаюкъ къовлуш дихкинчу доьхкано санна, стаг гуттар ч1аг1вина латтош хилла, дикачу г1уллакхашна, нийсонна орцахвала кийчча.
    Нохчийн юкъараллехь уггаре а лекха дарж нахалахь д1айоьду и дика ц1е хилла.
    И тайпа г1иллакхийн шатайпаналла муьлххачу къоман оьздангаллехь а карайо. Амма шайн дикчу г1иллакхашкахь дерриш а вовшех тера ду уьш. Кхечу кепара хуьлийла а дац. Х1унда аьлча, массо а дикчу г1иллакхийн бух- Дала шен пайхамаршахула лаьтта биссийна хьехамаш бу.
      Юкъаметтигийн, г1иллакхийн атталла а ца лоьхуш, мелхуо а уьш ма- хуьллу ч1ог1а, хала лелор- иза ю вайн къоман оьздангаллин башхаллех цхьаъ.
 Г1иллакхаш довзийтарх а ца тоьа, нагахь уьш лелош ца хилча.
     Оцу масалша а гойту, нохчийн къомана шен дахаран маь1на хьал- бахам совбаккхарехь ца гуш, дуьххьалд1а х1окху лаьтта т1ехь хьанала къа а хьоьгуш, г1иллакх, оьздангаллин бехкамаш ларбеш дахарехь гуш хилар.  

